
  

 

 

 

 

ᐱᕙᓪᓕᐊᔪᓂᑦ ᑐᓴᕋᑦᓴᑦ 
 
ᓄᓇᓕᐸᐅᔭᐃᑦ ᐃᖃᓗᐃᑦ ᑐᑭᑖᕈᑎᖃᓚᐅᖅᑐᑦ ᐅᖓᕝᕙᕆᐊᕆᓂᐊᖏᓂᕐᒥᓂᒃ 

ᐳᐃᔾᔪᕋᕐᕕᒻᒥᑦ ᐊᑐᖅᑐᐊᕈᑎᒥᑦ ᐊᑐᕈᓐᓃᓚᐅᖅᑎᓪᓗᒍ ᒫᕐᓯ-ᒥ 31, 2013. 

 
ᑏᓰᐱᕆ 4, 2012 – (ᐃᖃᓗᐃᑦ, ᓄᓇᕗᑦ) ᐃᖃᓗᐃᑦ ᑲᑎᒪᔨᖏᑦ ᑐᑭᑖᕈᑎᖃᓚᐅᖅᑐᑦ ᐅᖓᕝᕙᐃᒋᐊᕐᓂᐊᖏᓂᕐᒥᓂᒃ 

ᐳᐃᔾᔪᕋᕐᕕᒻᒥᑦ ᐊᑐᖅᑐᐊᕈᑎᒋᕙᑦᑕᒥᓂᒃ ᓄᓇᓯᑖ ᐱᖁᑎᖃᖅᑎᓂᑦ. 

 

ᐳᐃᔾᔪᕋᕐᕕᐅᕙᑦᑐᖅ ᐃᓪᓗᐊᓘᑉ ᐃᓚᖓᓃᑦᑐᖅ ᐱᖁᑎᒋᒻᒪᔾᔪᒃ ᓄᓇᓯᑖ ᐱᖁᑎᖃᖅᑎᑦ ᐊᒻᒪᓗ ᓄᓇᓕᐸᐅᔭᐃᑦ 

ᐃᖃᓗᓐᓂ ᐊᑐᖅᑐᐊᖅᑕᐅᓯᒪᓕᖅᑐᓂ ᐊᕐᕌᒎᓗᐊᓄᑦ 40. ᐋᑦᑑᐸ 2012, ᐊᕐᕌᒍᑕᒫᕐᓯᐅᑎᒥᓂᒃ 

ᒪᑭᒪᑎᑦᓯᓇᓱᐊᕈᑎᒋᕙᑦᑕᒥᓂᒃ ᐱᓕᕆᔾᔪᑎᖃᖅᑎᓪᓗᒋᑦ ᐳᐃᔾᔪᕋᕐᕕᒻᒥᑦ ᐃᒻᒪᐃᕙᓪᓕᐊᓪᓗᑎᒃ, ᐳᐃᔾᔪᕋᕐᕕᐅᑉ ᐊᑖᒍᑦ 

ᓄᑎᑦᑐᒻᒪᕆᐅᓚᐅᕐᒪᑦ ᐊᑐᕋᑦᓴᐅᔪᓐᓃᖅᑐᓂ.  ᕿᒥᕐᕈᐊᖅᑕᐅᑎᓪᓗᒍ ᖃᐅᔨᒪᔨᑕᓄᑦ ᓴᓇᓂᒃᑯᑦ ᖃᐅᔨᓴᖅᑎᓄᑦ 

ᓇᓗᓇᐃᖅᑕᐅᓚᐅᖅᑐᖅ $161,000-ᖏᓐᓃᑦᑐᓄᑦ ᓴᓇᔭᑦᓴᐅᒐᔭᕐᒪᑦ ᑭᓯᐊᓂ.  ᓴᓇᔭᐅᒐᓗᐊᖅᐸᑕ 

ᖁᓚᕐᓇᑐᐃᓐᓇᓂᐊᖅᑐᖅ ᐊᓯᖏᓐᓂᑦ ᓱᕋᑦᑐᖃᔾᔮᔪᓐᓃᕐᓂᖓᓄᑦ ᐳᐃᔾᔪᕋᕐᕕᐅᑉ ᐃᓗᐊᓂ. 

 

ᐃᓪᓗᖁᑎᓖᑦ, ᓄᓇᓯᑖ ᐱᖁᑎᖃᖅᑎᑦ ᐅᖓᕝᕙᐃᒋᐊᕈᓐᓇᓚᐅᕋᓗᐊᕐᒪᑕ ᐊᑐᖅᑐᐊᕈᑎᒥᑦ ᐊᕐᕌᒍᓄᑦ ᐱᖓᓱᒃᑲᓂᕐᓄᑦ, 

ᑎᑎᕋᕐᓯᒪᖁᔨᓚᐅᕐᒪᑕ ᐊᑐᕈᓐᓃᕈᑎᒥᑦ ᓇᓖᕌᕈᑎᖃᕋᔭᕐᓗᑎᒃ ᐳᐃᔾᔪᕋᕐᕕᒻᒥᑦ ᒪᑐᓯᔪᓐᓇᓂᕐᒥᑦ ᑭᖑᓂᐊᒍᑦ ᔪᓚᐃ 1, 

2014, ᓄᓇᓕᐸᐅᔭᐃᑦ ᐃᖃᓗᐃᑦ 15-ᑐᐃᓐᓇᕐᓄᑦ ᑕᖅᑭᓄᑦ ᐊᐅᓚᑕᐅᔪᓐᓇᓕᕐᓗᓂ. 

 

“ᐅᒡᒍᐊᖅᑐᒋᐊᓪᓚᐅᔪᖓ ᐱᓕᕆᔾᔪᑎᑦᓴᒥᑦ ᐋᖅᑮᔪᓐᓇᓚᐅᓐᖏᒻᒪᑕ ᒪᑐᓯᔾᔭᐃᒃᑯᑎᑦᓴᒥᑦ ᐳᐃᔾᔪᕋᕐᕕᒻᒥᑦ ᐊᕐᕌᒍᓄᑦ 

ᐱᖓᓱᒃᑲᓂᕐᓄᑦ”, ᐅᖃᓚᐅᖅᑐᖅ ᒪᐃᔭ ᔮᓐ ᒍᕌᒻ. “ᑲᑎᒪᔨᑦ ᐃᓱᒪᓚᐅᕐᒪᑕ ᐃᓱᒪᒋᔭᐅᓚᐅᖅᑐᖅ ᐱᓕᕆᔾᔪᑕᐅᖁᔭᐅᓪᓗᓂ 

ᐱᐅᓂᖅᐹᖑᓚᐅᓐᖏᒻᒪᑦ ᓄᓇᓕᐸᐅᔭᒧᑦ.  ᐊᒥᓱᓂᑦ ᑮᓇᐅᔭᐃᔭᕈᑎᒋᓂᐊᕐᓗᒍ ᐱᑕᖃᕋᓂᓗ ᖁᓚᕐᓇᖏᔾᔪᑎᑦᓴᓂᑦ 

ᐳᐃᔾᔪᕋᕐᕕᒃ ᒪᑐᐃᖓᒐᔭᕆᐊᖓ ᐅᖓᑖᓄᑦ ᔪᓚᐃ 1, 2014 ᓴᖅᑭᖅᑕᐅᔪᓐᓇᓚᐅᓐᖏᒻᒪᑦ.” ᐅᖃᓚᐅᖅᑐᖅ ᒪᐃᔭ ᔮᓐ 

ᒍᕌᒻ. 

 

ᐋᑦᑑᐸᐅᑎᓪᓗᒍ, ᓂᕈᐊᖅᑎᑦᓯᓂᐅᓚᐅᖅᑑᑉ ᖃᓄᐃᒍᑎᒋᓚᐅᖅᑕᖓ ᒪᓕᓪᓗᒍ ᓄᓇᓕᐸᐅᔭᐃᑦ ᐃᖃᓗᐃᑦ 

ᓯᕗᒧᐊᒋᐊᕈᓐᓇᓕᓚᐅᖅᑐᑦ ᐸᕐᓇᐅᑎᒋᓯᒪᔭᒥᓂᒃ ᓴᓇᒋᐊᕆᐊᑦᓴᖅ ᓄᑖᒥᑦ ᐳᐃᔾᔪᕋᕐᕕᖃᕐᕕᑦᓴᒥᑦ ᓴᓇᔭᐅᔾᔭᓐᖒᖅᑐᒥᑦ 

ᒪᑐᐃᖓᓕᕋᔭᕐᓗᓂ ᐊᐅᔭᖓᓂ 2016. 
 

 

ᑐᑭᓯᒋᐊᒃᑲᓐᓂᕐᕕᑦᓴᖅ: 
 

ᐄᕙ ᒪᐃᑯᓪ, ᑐᓴᐅᒪᐅᑎᓕᕆᓂᕐᒥᑦ ᑲᒪᔨ 

ᓄᓇᓕᐸᐅᔭᐃᑦ ᐃᖃᓗᐃᑦ, ᓄᓇᕗᑦ 

ᐅᖄᓚᐅᑎᖓ: (867) 975-8525 

